
Облыста осы бағыттағы профилак-
тикалық шаралар жүйелі түрде жүргізіліп 
келеді. Жыл басынан бері өңірде 306 өрт 
тіркеліп, салдарынан 10 адам қаза тапқан. 
Тағы 8 адам түрлі жарақат алған. Көміртек 
тотығынан улану салдарынан 3 адам көз 
жұмған.

Аймақта осындай қайғылы жағдай-
лардың алдын алу мақсатында азаматтық 
қорғау органдары жергілікті атқарушы 
органдар, полиция қызметкерлері және 
еріктілер тұрғын үйлерді аралап, түсінді-
ру жұмыстарын жүргізіп, бірлесе әрекет 
етуде.

Профилактикалық шаралар, әсіресе 

тұрады. Сонымен қатар 1043 жалғызбасты 
зейнеткер есепте тұр. Бұл отбасылардың 
барлығы алғашқы аралау барысында қам-
тылады. Қазір профилактикалық жұмыс-
тың екінші кезеңі жүргізілуде.

ҚАРА ПЕШТІҢ
қауіпсіздігі қажет

Күздің қара суығы сезіліп,
үйлерге пеш жағылған тұста 

қауіпсіздік мәселесіне баса назар 
аударған жөн. Әсіресе қатты отын-
мен жылытылатын баспаналарда 
пеш пен мұржаның ақаусыздығы, 
электр желісінің қауіпсіздігі, газ 
жабдықтарының талапқа сай пай-
даланылуы адам өмірімен тікелей 
байланысты.

Медет ЖҰМАБАЙ

ҚАУІПСІЗДІК

әлеуметтік осал санаттағы азаматтардың 
үйлерін қамтуға бағытталған. Облыс бойын-
ша есепте 6937 әлеуметтік осал отбасы бар. 
Оның ішінде 2681-і көпбалалы отбасы болса, 
1450 отбасы аз қамтылған санатқа жатады. 
1763 отбасында мүгедектігі бар азаматтар (Соңы 2-бетте)

Зауыт инвестордың жеке 
қаражаты есебінен салынған. 
Жобаға шамамен 61,3 мил-
лион теңге инвестиция құйыл-
ған. Кәсіпорын айына 1800 
тоннаға дейін өнім өндіруге 
қауқарлы. Мұнда негізінен 
күнбағыс дәні өңделіп, өсім-
дік майы шығарылады.

Зауыттың ашылу салта-
натында сөз сөйлеген Ала-
көл ауданының әкімі Алмас                
Абдинов жаңа өндіріс орны-
ның аудан экономикасы үшін 
маңызына тоқталды.

– Бүгін ауданымыз үшін
қуанышты күн. Үлкен немесе 

ИНВЕСТИЦИЯ

МАЙ ЗАУЫТЫ
ашылды

шағын болсын, әрбір жаңа 
өндіріс орнының ашылуы – 
экономиканың дамуына қо-
сылған үлес. Алакөл – ауыл 
шаруашылығы дамыған аудан. 
Шаруаларымыз дәнді және 
майлы дақылдар өсіреді. Осы 
уақытқа дейін өнімнің едәуір 
бөлігі шикізат күйінде сыртқа 
шығарылып келсе, енді оны өз 
ауданымызда өңдеуге мүмкін-
дік туып отыр, – дейді аудан 
әкімі.

Алмас Сапарғалиұлы ауыл-
дық жерлерде өндіріс орын-
дарын ашу, инвестиция тарту 
және жаңа жұмыс орындарын 
құру аудан дамуының маңыз-
ды бағыттары екенін атап өтті.

– Майлы дақылдарды ши-

кізат ретінде сатпай, өзіміз-
де өңдеп, дайын өнім ретінде 
нарыққа шығару аудан эконо-
микасы үшін маңызды. Бүгін-
гі кәсіпорын – алдағы үлкен 
жұмыстардың бастамасы. 
Болашақта осындай зама-
науи өндіріс орындарының 
қатары көбейеді деп сене-                       
міз, – деді ол.

Кәсіпорынның өндірістік 
жұмысын таныстырған зауыт 
басшысы У Сунхидің айтуын-
ша, қазіргі уақытта жабдық-
тарды реттеу және өндірістік 
желіні толық іске қосу шара-
лары жүргізілуде.

– Қазір зауыттағы техни-
каларды реттеп, сынақтан 
өткізіп жатырмыз.Әзірге 
әрбір жабдыққа бір маманнан 
бекітілген. Құрал-жабдықтар 
толық реттелгеннен кейін 
өндірістік үдерісті жүйелеп, 
өнім көлемін арттырамыз. 
Басты мақсатымыз – сапалы 
өнім шығарып, кәсіпорынның 
тұрақты жұмысын қамта-
масыз ету, – дейді У Сунхи.

Алакөл ауданының Екпінді ауылында «New 
Silver Central Asia Grain & Oil» ЖШС-нің жаңа 
өндіріс орнының ашылу салтанаты өтті. Іске 
қосылған жаңа май өндіру зауыты  ауылшаруа-
шылық өнімдерін жергілікті жерде өңдеуге, ин-
вестиция тартуға және тұрғындарды жұмыспен 
қамтуға бағытталған.

Қажет АНДАС

Жетісу облысының әкімі Бейбіт 
ИСАБАЕВ 2026 жылғы 21 қазанда 
сағат 10.00-де аудандық әкімдіктің 
ғимаратында (Сарыөзек ауылы, 
Бауыржан Момышұлы көшесі, 12)  
аудан тұрғындарын жеке мәселе-
лері бойынша қабылдайды.

Қабылдауға облыс әкімі аппа-
ратының азаматтар өтініштері-
нің қаралуын бақылау бөліміне                        
8 (7282) 40-25-06 телефон нөміріне 
хабарласу арқылы алдын ала жа-
зылуға болады.

Сондай-ақ сағат 11.00-де ау-
дандық Әбікен Сарыбаев атында-
ғы Мәдениет үйінің ғимаратын-
да (Сарыөзек ауылы, Бауыржан             
Момышұлы көшесі, 25) облыс 
әкімінің аудан тұрғындарымен 
кездесуі өтеді.

Облыс әкімінің халықпен кез-
десуінің тікелей көрсетілімі облыс 
әкімдігінің «Instagram» әлеуметтік 
желісіндегі «jetisu_akimdigi» па-
рақшасында https://instagram.com/
jetisu_ akimdigi?igshid=YmMyMT 
A2M2Y= сілтемесі бойынша жүр-
гізіледі.

Кербұлақ ауданының
құрметті тұрғындары!

Ақсу аудандық орталық ауруханасында 
құрылыс жұмыстары толық аяқталып, қайта 
қолданысқа берілді. 1974 жылы іргетасы қа-
ланған ғимаратқа содан бері күрделі жөндеу 
жүргізілмеген. Енді медициналық нысан зама-
науи талаптарға сәйкестендіріліп, сейсмикалық 
тұрғыдан күшейтілді.

Жобаның жалпы құны 1,7 млрд. теңгені 
құрайды. Жөндеу жұмыстарын «DK Capital» 
ЖШС жүргізді. Жоба аясында балалар бөлімі, 
терапия, хирургия, реанимация, перзентхана, 
қабылдау бөлімі, балаларға кеңес беру бөлімі 
және асхана жаңартылды. Бұл жұмыстар ауру-
хананың сыртқы келбетін өзгертіп қана қойған 
жоқ. Ең бастысы – оның медициналық мүмкін-
дігі артты. Жаңарған нысанда ота блогы жаб-
дықталып, фиброгастродуоденоскопия жасауға, 
өкпеге оттегі беруге мүмкіндік беретін қондыр-
ғылар орнатылды. Отадан кейінгі науқастарға 
арналған төсектер де қарастырылды. Ауруха-
наның материалдық-техникалық базасын одан 
әрі нығайту мақсатында 39,04 млн. теңгеге 790 
бірлік қатты инвентарь алынды. Сонымен бірге 
6,5 млн. теңгеге жұмсақ инвентарь жеткізілді. 
Мұның барлығы пациенттерге қолайлы жағдай 

жасап, медицина қызметкерлерінің жұмыс са-
пасын арттыруға бағытталған.

Диагностикалық мүмкіндіктер де кеңейіп 
келеді. 2025 жылы Қазақстан Республикасының 
2023-2027 жылдарға арналған онкологиялық 
аурулармен күрес жөніндегі кешенді жоспары 
аясында ауруханаға 79,1 млн. теңгеге цифрлы 
маммограф, 72,9 млн. теңгеге жылжымалы 
флюорографиялық құрылғы орнатылды. Бұл, 
әсіресе ауруларды ерте анықтап, уақытылы 
тексеру жүргізуде маңызды.

Аурухана директоры Байқадам Құрымбай-
дың айтуынша, ғимараттың жаңаруы ұжым 
үшін де, тұрғындар үшін де көптен күткен 
өзгеріс.

– Жөндеу кезінде уақытша білім беру сала-
сының жатақханасында қызмет көрсеттік. 
Онда кейбір науқастарға қажетті емді то-
лық жүргізе алмай, облыс орталығына жібе-
руге тура келді. Қазір жағдай мүлде басқа. 
Ота блогы, қажетті медициналық жабдық-
тар, оттегі қондырғылары, отадан кейінгі 
науқастарға арналған төсектер қойылды. 
Енді аудан тұрғындарына толыққанды көмек 
көрсете алатынымызға қуаныштымыз, – 
дейді аурухана директоры.

ЖАЙДАРМАН

Аурухананың берік болуы, медициналық құрал-жабдықпен 
қамтамасыз етілуі және білікті мамандардың жұмыс істеуі – ең 
алдымен халықтың қауіпсіздігі мен денсаулығына қатысты 
мәселе. Осы тұрғыдан алғанда, Ақсу аудандық орталық ауру-
ханасының күрделі жөндеуден өтіп, қайта пайдалануға берілуі 
аудан тұрғындары үшін айрықша маңызға ие.

ЕЛ ИГІЛІГІНЕ
ҰСЫНЫЛДЫ

(Соңы 2-бетте)

Гүлжан ТҰРСЫН

(Соңы 2-бетте)

Талдықорған қаласында да мұндай рейдтер 
тұрақты жалғасып келеді. Кезекті шараға қала-
лық төтенше жағдайлар басқармасының және 
жергілікті атқарушы органдардың өкілдері қа-
тысты. Мамандар тұрғын үйлерге барған кезде 
пештер мен мұржалардың, түтін арналарының 
және жылыту жабдықтарының жағдайын 
тексерді. Тұрғындарға өрт қауіпсіздігі талап-
тарын түсіндірді. Түтін мен көміртек тотығын 
анықтайтын арнайы датчиктер орнатты.

Еркін ауылының тұрғыны Алтынай            
Искакова баспанасын қатты отынмен жағы-
латын пеш арқылы жылытады. Сондықтан 
мұндай құрылғының отбасы үшін маңызы зор 
екенін айтады.

– Бүгін мамандар үйіме арнайы құрылғы
орнатып берді. Баспанамыз пешпен жылы-
тылатындықтан датчиктің болғаны өте 
маңызды. Енді өзімізді қауіпсіз сезінеміз. 
Үйде түтін пайда болған жағдайда құрылғы 
бірден белгі береді. Жергілікті атқарушы 
органдардың тұрғындарға жасап отырған 
қамқорлығына ризамыз, – дейді ол.

Профилактикалық шара аясында Талды-
қорғандағы әлеуметтік осал тұрғындардың 
үйлеріне барлығы 12 датчик орнатылды. 
Оның жетеуі көміртек тотығын анықтайтын 
құрылғы болса, бесеуі түтінді анықтауға 
арналған. Бұдан бөлек, бес тұрғын үйдің 
мұржасы тазартылды.

Талдықорған қалалық төтенше жағдайлар 

Биыл облыс 
үшін тұмауға 
қарсы вакци-
наның 80 мың 

дозасы сатып 
алынды. Иммун-

дау Ресей Федера-
циясында өндірілген 

«Гриппол Плюс» вакци-

ҚАРА ПЕШТІҢ
қауіпсіздігі қажет

басқармасының азаматтық қорғау лейтенан-
ты Арнұр Сейткамалдың айтуынша, орна-
тылған құрылғылар сертификатталған әрі 
қолдануға ыңғайлы.

– Датчиктер автономды қуат көзі ар-
қылы жұмыс істейді. Оның қуаты шамамен 
бір жылға жетеді. Батареяны ауыстыру 
қажет болған кезде құрылғы алдын ала 
арнайы белгі береді. Негізгі міндеті адамға 
қауіпті жағдайды дер кезінде ескерту, – 
дейді маман.

Осы күні өрт қауіпсіздігімен қатар газды 
қауіпсіз пайдалану мәселесіне де айрықша 
көңіл бөлініп отыр. Талдықорған қаласында 
877 көппәтерлі тұрғын үй бар. Оның 430-ы, 
яғни 20 001 пәтер табиғи газға қосылған. Ал 
118 көппәтерлі үйдегі 2318 пәтер сұйытылған 
газ пайдаланады. Қала бойынша барлығы 
41 785 тұрмыстық газ тұтынушы тіркелген. 
Оның ішінде 21 784 жеке тұрғын үй және 
көппәтерлі үйлердегі 20 001 пәтер бар. Ком-
муналдық-тұрмыстық тұтынушылардың 
саны 610-ды құрайды.

Газ жабдықтарының қауіпсіздігіне жауап-
ты мониторингтік топтың құрамына тұрғын 
үй инспекциясы бөлімінің, қалалық төтенше 
жағдайлар басқармасының, өнеркәсіптік 
қауіпсіздік департаментінің, «Qazaqgaz 
Aimaq» АҚ Жетісу өндірістік филиалының, 
«Тавиди» ЖШС және «Жетісугаз» корпора-
циясы» АҚ мамандары енген.

Тек 2026 жылдың өзінде қала аумағында 
46 ақпараттық-профилактикалық іс-шара 
өткізілген. Мамандар жеке тұрғын үйлерді, 
көппәтерлі тұрғын үйлерді, қоғамдық та-
мақтану орындары мен газ құю стансыларын 
аралап, газ жабдықтарын қауіпсіз пайдалану 
талаптарын түсіндірді. Сонымен бірге газ 
тұтыну жүйелеріне техникалық қызмет көр-
сетуді уақытылы жүргізудің, тұрмыстық газ 
баллондарын пайдалану кезінде белгіленген 
талаптарды сақтаудың маңызы да айтылды.

Көппәтерлі үйлердегі қауіпсіздікке де 
ерекше назар аударылуда. Екі қабаттан биік 
ғимараттарда сұйытылған мұнай газын тұр-
мыстық газ баллондарында пайдалануға және 
сақтауға тыйым салынған.

– Жыл сайын жылыту маусымы бас-
талар алдында тұтынушылар арасында 
профилактикалық рейдтер жүргіземіз. 
Мұндай шаралар барысында газ жабдық-
тарын қауіпсіз пайдалану талаптары мен 

тиісті құрылғыларды орнатудың маңызы 
түсіндіріледі. Техникалық қызмет көрсету 
жұмыстарын мамандандырылған ұйымдар 
жасалған келісімшарт негізінде жүргізуі  
тиіс, – дейді «Qazaqgaz Aimaq» АҚ Жетісу 
өндірістік филиалының ауысым инженері 
Әділет Нүсіпқали.

Үйлердегі қауіпсіздікті арттыру жұмыс-
тары облыстың барлық аумағында жалғасып 
жатыр. Жергілікті атқарушы органдармен 
бірлесіп, көміртек тотығы мен түтінді анық-
тайтын 1559 датчик сатып алу мәселесі қа-
растырылуда. Қазіргі таңда өңірде осындай 
196 құрылғы орнатылған. Профилактика-
лық жұмыстың тағы бір маңызды бағыты 
тұрғындардың қауіпсіздік мәдениетін қа-
лыптастыруға арналған. Облыстың тұрғын 
үй секторында 529 жиналыс өткізіліп, 266 
нұсқама ұйымдастырылған. Сонымен бірге 
алты брифинг өтіп, жалпы саны 18 мыңнан 
астам адам қамтылған. Өрт сөндіру бө-
лімдерінде тұрғындар үшін 105 экскурсия 
ұйымдастырылған.

Өрт қауіпсіздігі талаптары бұқаралық 
ақпарат құралдары мен әлеуметтік желілер 
арқылы да тұрақты түсіндіріліп келеді. Осы 
уақытқа дейін 1882 ақпараттық материал 
жарияланған. Оның ішінде мерзімді басы-
лымдарда 135 мақала, телеарналарда тоғыз 
сюжет, радиода 210 хабар және әлеуметтік 
желілерде 1528 жарияланым жарық көрген 
екен.

Атқарылған жұмыстың нәтижесі де бар. Өткен жылыту маусы-
мының қорытындысы бойынша облыстағы өрт саны 29 пайызға, 
ал қаза болғандар саны 35 пайызға азайған. Дегенмен мамандар 
қауіпсіздік мәселесінде босаңсуға әлі ерте екенін ескертеді. 2026 
жылдың басында тіркелген өрттер мен көміртек тотығынан улану 
жағдайлары қарапайым қауіпсіздік талаптарын сақтамаудың соңы 
орны толмас өкінішке әкелуі мүмкін екенін тағы бір мәрте көрсет-
ті. Жетісу аймағындағы профилактикалық рейдтер мен түсіндіру 
жұмыстары алдағы уақытта да жалғаса береді.

ДЕНСАУЛЫҚ

ЕКПЕ –
ҚАУІПСІЗДІК
КЕПІЛІ

Күз келіп, 
күн салқындаған сайын 

тұмау мен түрлі вирустық 
инфекциялардың қаупі арта түседі. 

Осындай кезеңде денсаулықты сақтау-
дың ең тиімді жолы – аурудың алдын алу. 

Уақытында  жасалған  екпе тұмау тиген 
жағдайда  асқыну қаупін азайтуға мүмкін-
дік береді. Облыс  емханаларында тұр-
ғындарды тұмауға қарсы вакцинациялау 

науқаны басталды. Иммундау науқаны 
аясында өңір тұрғындары тіркелген 

жері бойынша емханаларда тұ-
мауға қарсы екпені тегін 

ала алады.

МАЙ ЗАУЫТЫ
ашылды

Салтанатты шарада ауыл 
ақсақалдары Болатбек Қап-
саламов пен Қамет Мұқашев 
жаңа кәсіпорынның ашылуына 
байланысты жылы лебіздерін 
білдірді. Олар зауыттың ауыл 
жастарына жұмыс беріп, жер-
гілікті шаруалардың өнімін өт-
кізуге мүмкіндік туғызатынын 
атап өтті.

Жаңа өндіріс орнының 
ашылуын Екпінді ауылының 
тұрғындары да оң бағалап 
отыр. Ауыл тұрғыны Ермек 
Майкынов  жаңа кәсіпорын-
ның елді мекеннің әлеумет-
тік-экономикалық дамуына оң 
әсер ететінін атап өтті. 

– Ауылымызда жаңа өнді-
ріс орнының ашылуы – тұр-
ғындар үшін маңызды жаңа-
лық. Ең бастысы, жаңа жұ-
мыс орындары ашылып, ауыл 
азаматтарына еңбек етуге 
мүмкіндік туып отыр. Кәсіп-
орынның іске қосылуы жергі-
лікті кәсіпкерліктің дамуына 
серпін беріп, ауылымыздың 
экономикалық әлеуетін арт-
тыруға ықпал етеді деп се-
немін. Осындай жобалардың 

Алакөл ауданында ауыл шар- 
уашылығы өнімдерін өңдеу 
бағытындағы маңызды қадам. 
Кәсіпорын жергілікті өндіріс-
тің дамуына және ауыл эконо-
микасының нығаюына ықпал 
етеді деп күтілуде. 

Алакөл ауданы

көбейгені ауыл тұрғындары 
үшін де, аудан үшін де маңыз-
ды, – дейді ауыл тұрғыны.

Жаңа нысан ауданда өсі-
рілген күнбағыс пен басқа да 
майлы дақылдарды жергілікті 
жерде өңдеуге жол ашады. 
Бұл өнімнің қосылған құнын 

арттырып, тасымалдау шы-
ғындарын азайтуға мүмкіндік 
береді. Сонымен қатар өнді-
ріс көлемі ұлғайған сайын 
жаңа жұмыс орындарын ашу 
жоспарланып отыр.

Екпінді ауылындағы май 
зауытының іске қосылуы – 

насымен жүргізіледі.
Мамандардың айтуынша, 

екпе тұмаудың алдын алудың ең 
тиімді шараларының бірі болып қала береді. Уақытылы иммундау 
ағзаның вирусқа қарсы қорғанысын қалыптастырып, ауруға шалдығу 
және оның асқыну қаупін төмендетуге мүмкіндік береді.

Екпе алмас бұрын тұрғын учаскелік дәрігердің тексеруінен өтеді. 
Медицина қызметкері оның жалпы денсаулық жағдайын бағалап, 
дене қызуы мен қан қысымын өлшеп, жедел респираторлық ау-
рулардың белгілері мен созылмалы сырқаттарының бар-жоғын 
анықтайды.

Қарсы көрсетілімдер болмаған жағдайда және тиісті медици-
налық тексеруден кейін ғана пациент екпе салдыру кабинетіне 
жіберіледі. Мұндай тәртіп әр адамның денсаулық жағдайын жеке 
бағалап, иммундаудың қауіпсіз жүргізілуін қамтамасыз етуге мүм-
кіндік береді.

Облыс тұрғындары вакцинаны тіркелген жері бойынша емхана-
дан тегін ала алады. Иммундау арнайы жабдықталған егу кабинетте-
рінде медициналық қызметкердің міндетті тексеруінен, денсаулық 
жағдайын бағалаудан және вакцинацияға рұқсат алғаннан кейін 
жүргізіледі. Бұл ретте қауіп тобына жататын азаматтарға ерекше 
көңіл бөлінеді.

Бірінші кезекте  жабық мекемелерде тәрбиеленіп жатқан адам-
дар, оның ішінде балалар үйлері, қарттар мен мүгедектер үйлерінің 
тұрғындары, мектеп-интернаттардың тәрбиеленушілері, сондай-ақ 
жиі ауыратын, иммунитеті әлсіреген балалар вакцинацияланады. 
Сонымен қатар созылмалы аурулары бар ересектер, медицина қыз-
меткерлеріне және жүктіліктің екінші және үшінші триместріндегі 
әйелдерге де ерекше назар аударылады. 

Айта кетейік, облыста эпидемиологиялық жағдайға тұрақты 
мониторинг жүргізіледі. 1 қазаннан бастап жіті респираторлық 
вирустық инфекциялар мен тұмаумен сырқаттану деңгейі күн са-
йын бақылауға алынған. Тұрғындарды вакцинациялау барысы да 
тұрақты бақылауда.

Санитариялық-эпидемиологиялық қызметтің мәліметінше,                       
2025-2026 жылдардағы өткен эпидемиялық маусымда облыста 
ЖРВИ-дің 180 мыңға жуық жағдайы тіркелген. Зертханалық зерт-
теулер нәтижесінде тұмаудың 220 жағдайы расталды. Оның  219 
жағдайында H3N2 штамы анықталса, бір жағдай В типті тұмауға 
тиесілі болған.

 Дәрігерлер азаматтарды вакцинацияны кейінге қал-
дырмай, маусымдық инфекциялардың алдын алуға  
шақырады. Екпе алғаннан кейін мамандар денсаулық 
жағдайына мұқият көңіл бөліп, жалпы ұсыныстарды сақ-
тауға кеңес береді. Вакцина салдырғаннан кейінгі алғашқы 
күндері ағзаның жағдайын бақылап, шамадан тыс дене 
жүктемесінен бас тартып, ұйқы мен демалыс тәртібін сақ-
таған жөн. Сондай-ақ екпе салынған жерді күтуге қатысты 
медицина қызметкерінің кеңесін орындау қажет. Егер 
денсаулық жағдайы нашарлап немесе әдеттен тыс белгілер 
байқалса, дәрігерге жүгінген дұрыс.

Г. МҰҚАШҚЫЗЫ

ЕЛ ИГІЛІГІНЕ
ҰСЫНЫЛДЫ

Мекеме басшысының айтуынша, соңғы жылда-
ры кадрлық әлеуетті күшейтуге де көңіл бөлінген. 
Қазіргі таңда Ақсу ауданында 56 дәрігер және 
310 орта буын медицина қызметкері еңбек етеді. 
Жыл басынан бері ауданға тағы бес дәрігер жұ-
мысқа қабылданған. Олардың қатарында хирург, 
отоларинголог, реабилитолог және екі жалпы 
тәжірибе дәрігері бар. Дегенмен кадр мәселесі 
толық шешілді деуге әлі ерте. Бүгінде ауданда 
травматолог, офтальмолог, рентгенолог және екі 
жалпы тәжірибе дәрігеріне қажеттілік бар. Бұл 
бағыттағы жұмыс алдағы уақытта да жалғасын 
табады.

Аурухананың жаңаруы дәрігерлердің ғана 
емес, ауыл тұрғындарының да көңілінен шықты. 
Балалар дәрігері Әсел Жолдасова ауыл медици-
насына көрсетіліп отырған қолдаудың нәтижесін 
атап өтті.

– Мемлекет басшысының ауыл медицинасына
көңіл бөліп, қолдау көрсетіп отырғанына алғы-
сымыз шексіз. Қазір бізде эндоскопиялық ота, 
реабилитация, трансфузия жасауға мүмкіндік 
бар. Бұл – тұрғындар үшін үлкен жеңілдік, – дейді 
дәрігер.

Жансүгір ауылының тұрғыны Айгүл Көккөзова 

да аурухананың қайта ашылғанына қуанышты.
– Бұған дейін ауырған сайын Талдықорғанға

барып жүрдім. Жол азабын әбден тарттым. 
Енді өзіміздің дәрігерлерге қараламын. Олар 
бізді көп жылдан бері біледі, қандай ауруымыз 
барын жақсы түсінеді. Бәрі кішіпейіл, жағда-
йымызды сұрап, көңіл бөледі. Тамақтары да 
дәмді. Аурухананың қайта ашылғанына қуанып 
отырмыз, – дейді ол.

Жиында Ақсу ауданының әкімі Берік                 
Тынышбаев та сөз сөйлеп, тұрғындарды жа-
ңарған аурухананың пайдалануға берілуімен 
құттықтады. 

Бүгінде Ақсу аудандық орталық ауруханасы 
– медициналық мүмкіндігі кеңейген маңызды
әлеуметтік нысан. Заманауи құрал-жабдық, 
жаңартылған бөлімшелер, толықтырылған кадр-
лық құрам мен сейсмикалық тұрғыдан күшей-
тілген ғимарат тұрғындарға сапалы әрі қауіпсіз 
медициналық көмек көрсетуге жол ашады. Ең 
бастысы – ақсулықтар үшін аурухананың қайта 
ашылуы алыстағы облыс орталығына сабылмай, 
қажетті көмекті өз ауданынан алуға мүмкіндік 
берді. Ал халық үшін мұнан маңызды жаңалық 
жоқ

НҰРМОЛДА 
АЛДАБЕРГЕНОВКЕ

«Бата жүрген емес-ті
Ассыз аяқ, құр қолға»
Шарықтап біздің ел өсті,
Өсірісті Нұрмолда.
Бұл әлемге әйгілі – 
Нұрмолда Алдабергенов.
Жарыста талай бәйгені,
Алып жүрген өңгеріп.
Тақыр жерді ол басса,
Ізіне егін өседі.
Байлыққа байлық ұласса,
Көбейтеді есені.
Семіреді ілезде,
Ол кездескен көтерем.
Кетеді көркем қала боп,
Санына әрең жетер-ең.
Машина болып кетеді,
Aт, өгіз, есек түйесі.
Керекке түгел жетеді,
Нелер алуан жүйесі.
Жобалғы ауыл ол барса,
Кетеді көркем қала боп.
Жыпырлай қалың шам жанса,
Шаттанбасқа шара жоқ.
Өзендерді өзінің,
Керегіне бұрады.
Шырасы жанып кезінің,
Электрге тұнады.
Құлазыған ылди-өр,
Кетеді бақша – бау болып.
Шырыны балдай жемістер,
Үйіледі тау болып. 
Ол барған жерден надандық,
Ат-тонын ала қашады.
Білімге сусын қанарлық,
Мәдениет ошағы.
«Әліпбиді» аңғарды,
Нұрмолда өзі кешірек.
Танысқан ғалым таң қалды,
«Профессор осы» деп.
Таудай жүкті көтеріп,
Тұтасқан күшті көп иық.
Міндеттер талай өтеліп,
Сүттей халық тұр ұйып.
Бақытқа түгел кенеліп,
Ауылының ұл-қызы.
Ордендерге бөленіп,
Жарқырайды жұлдызы.
Нұрмолда төске қадады,
Сол жұлдызды қосынан.
Еңбектің барлық адамы,
Қуанышты осыған.
Тапжылмайды талай жыл,
Еңбектің туы қолынан.
Адаспайды адал ұл,
Компартия жолынан.
Алпыс жаста ауылдың,
Келеді еңбек өрінде.
Коммунистік қауымның,
Мәңгілік орны төрінде.
Мраморлы тарихқа,
Алтынмен аты ойылды.
Болсын деп мұра халыққа,
Тірідей мүсін қойылды.

Сәбит МҰҚАНОВ

Биыл елге еңбегі сіңген айтулы азаматтың туға-
нына – 120 жыл. Нұрмолда Алдабергеновтің 

өмірі мен еңбек жолы жайында бірнеше кітап пен 
дастан жазылып, оның ел алдындағы еңбегі кейінгі 
ұрпаққа өнеге етіліп келеді.

Жазушы Құттыбек Баяндиннің еңбектерінде Нұр-
молда Алдабергеновтің балалық шағы мен азамат 
болып қалыптасу кезеңіне қатысты құнды деректер 
айтылады. Болашақ ел ағасы Малайсары бөктерінде 
дүниеге келіп, балалық шағын Ақапа әжесінің тәр-
биесінде өткізген. 

Әжесінен ұлттық салт-дәстүрді бойына сіңіріп, 
үлкенді сыйлау, кішіге қамқор болу, турашылдық 
пен адамгершілік секілді асыл қасиеттерді жүрегіне 
ұялатқан. Еңбек жолын ерте бастаған Нұрмолда оты-
зыншы жылдары Түрксіб теміржолының құрылысына 
қатысады. Қол күшімен атқарылатын ауыр жұмыстан 
қаймықпай, маңдай терін төгіп, еңбек етеді. Қажыр-
лы еңбегі көпшілік арасында еленіп, 1930 жылдың 
28 сәуірінде Айнабұлақта теміржол түйіскен тарихи 
сәтте Мәскеуден арнайы келген комиссар Тұрар Рыс-
құловтың қолынан сыйлық-марапат алғаны туралы 
деректер де бар. Бұл – жас Нұрмолданың еңбекке 
деген адалдығы мен азаматтық болмысының ерте 
қалыптасқанын көрсететін тағылымды оқиға.

Кейін жұмыс іздеп Жаңалық ауылына келген 
Нұрмолда Алдабергенов жаңадан құрылып жатқан 
артельге жұмысшы болып орналасады. Ол кезде 
ауылдағы жағдай аса күрделі еді. Құрал-жабдық 
тапшы. Алайда жоқшылыққа мойымаған жас азамат 
бірнеше жұмысшыны ертіп Көксу тоғайына барып, 
жабайы тал кесіп, оны шаруашылық қажетіне жара-
тудың жолын табады. Яғни барды бағалап, жоқтан 
бар жасауға ұмтылады.

Осындай еңбекқорлығы мен іскерлігін ел көріп, 
халықтың сеніміне ие болады. Алдымен бригадир, ке-
йін басқарма төрағасы болып сайланады. Сол тұстағы 
ұжымшардың жағдайы көңіл көншітерліктей емес еді, 
бар болғаны екі соқа, бес өгіз, үш ат, отыз шақты қой 
және жиырма сегіз жұмысшы болған. Бірақ Нұрмолда 
Алдабергенов бастаған ел азаматтарының табанды 
еңбегі, ұтымды басқару тәсілі мен халықты ортақ 
іске жұмылдыра білуінің нәтижесінде шаруашылық 
біртіндеп аяғынан тік тұрады.

Мал басы көбейіп, тың жерлер игеріліп, егін ал-
қаптары ұлғаяды. Егінші мен малшы елдің тұрмысы 
түзеліп, азық-түлік мәселесі шешіле бастайды. Шаруа 

адамдарының еңбегі бағаланып, жалақысы уақытылы 
беріліп, ауылда берекелі тіршілік қалыптасады. Алай-
да ел басына түскен алапат соғыс жылдары бейбіт ең-
бекті тоқтатуға мәжбүр етті. Нұрмолда Алдабергенов 
те азаматтық борышын өтеу үшін майданға аттанып, 
от кешіп жүріп жеңісті жақындатуға өз үлесін қос-
ты. Соғыстан аман-есен елге оралған соң қайтадан 
ауылына келіп, колхозшылардың сенімін арқалап, 
басқарма жұмысын жалғастырды.

Соғыстан кейінгі жылдары оның ұйымдастыру-
шылық қабілеті мен іскерлігі бұрынғыдан да айқын 
көрінді. Іріленген шаруашылық аз ғана жылдың 
ішінде заман талабына сай дамыған, қуатты ауыл 
шаруашылығы өндірісіне айналды. Әсіресе қант 
қызылшасын өсірудің озық технологиялары игері-
ліп, бұл дақыл шаруашылықтың негізгі табыс көзіне 
айналды. Еңбектің нәтижесі де елеулі болды. Қант 
қызылшасынан рекордтық өнім алынып, маңдай 
терімен мол өнім өсірген жиырма қызылшашыға 
сол заманның ең жоғары марапаты – «Социалистік 
Еңбек Ері» атағы берілді.

Шаруашылықтың өркендеуімен бірге ауылдың 
да ажары кірді. Өріс малға толып, Шұбар ауылы 
көркейіп, елді мекеннің әлеуметтік-тұрмыстық жағ-
дайы жақсарды. Ауыл тұрғындарының көңіл-күйі 
көтеріліп, ертеңгі күнге деген сенімі артты. Бұл – бір 
адамның еңбегімен ғана емес, ел болып жұмылған 
халықтың бірлігі мен маңдай терінің жемісі еді. Ал 
сол еңбекті ұйымдастырып, елді ортақ мақсатқа 
ұйыстыра білген тұлға – Нұрмолда Алдабергенов 
болатын. Еңбекқор азаматтың елге сіңірген еңбегін 
айтқанда, оның адамдық болмысын да айналып өту 
мүмкін емес. 

Жаратылысы бөлек, жақсы мен жаманды ажы-
ратып, адам тани білетін зерделі жанның қайырым-
дылық, кішіпейілділік, қарапайымдылық секілді 
қасиеттері ел есінде ерекше сақталған. Басшылық 
қызметте жүріп, қолынан іс келетін, білімді де білікті 
мамандарды айналасына топтастыра білді. Олардың 
арасында түрлі ұлт өкілі де болды. Ұлтына, шыққан 
тегіне қарап алаламай, адамның ең алдымен кәсіби 
қабілеті мен адамдық қасиетін бағалауы Нұрмолда 
Алдабергеновтің көрегендігі мен кең ойлайтын азамат 
болғанын аңғартады. Мен өзім мектепте оқып жүрген 
кезімде Нұрмолда атаның ауылда жиын өткізіп жүр-
генін көргенім бар. Елмен етене араласып, халықтың 
мұң-мұқтажын тыңдап, ортақ іске жұмылдыра біле-
тін. Оның ел алдындағы беделі де осындай қарапайым 
қарым-қатынас пен адал еңбектен қалыптасты. 

Бүгінде Нұрмолда Алдабергеновтің көзін көрген 
жандардың қатары сиреп барады. Дегенмен оның ел 
үшін атқарған еңбегі, салған сара жолы, ұрпаққа қал-
дырған өнегесі ешқашан ұмытылмақ емес. Жетісудың 
дамуына өлшеусіз үлес қосқан арда азаматтың есімі 
халық жадында мәңгі сақталады. Киелі Көксу мен 
Қаратал өңірінде туып-өскен, осы өлкені жаз жайлап, 
қыстап өткен ел-жұрт үшін Нұрмолда Алдабергенов-
тің орны бөлек. Бұл – тарихпен тамырлас есім. 

Сол қасиетті топырақта ел үшін еңбек етіп, 
халқының тұрмысын түзеуге бар ғұмырын арна-
ған еңбек адамының өмір жолы – бүгінгі ұрпақ 
үшін тағылымды тарих. Жақсының аты өлмейді, 
ғибратты ғұмыры ұрпақтан-ұрпаққа жалғасады. 
Нұрмолда Алдабергеновтің 120 жылдық мерейто-
йы – бір адамның мерейтойы ғана емес, ел еңсесін 
көтерген еңбек адамын ұлықтау, өткенге тағзым 
ету, кейінгіге өнеге көрсету.

Абулхаир БЕКСҰЛТАН,
ҚР АШҒА Құрметті академигі,

ауыл шаруашылығы 
ғылымдарының кандидаты

Кең-байтақ, жерұйық Жетісу 
талай тарихи кезеңнің куәсі бол-
ған қасиетті өлке. Осы аймақта 
өткен ғасырдың қилы кезең-
дерінде елдің еңсесін тіктеп, 
халықты ұйымдастырып, ауыл 
шаруашылығын өркендетуге өл-
шеусіз үлес қосқан нар тұлғалар 
аз болған жоқ. Солардың бірі 
де бірегейі – есімі Жетісу та-
рихымен біте қайнасқан, елінің 
абыройын асқақтатып, соңына 
өшпес із қалдырған Нұрмолда 
АЛДАБЕРГЕНОВ.

Нар тұлға

«Jetіsý» газетiнiњ компьютер орталыѓында терiлiп, 
беттеледi. Газет аптасына ‰ш рет — сейсенбi, 
бейсенбi, сенбi к‰ндерi қазақ,  орыс,  ағылшын 

тілдерінде шыѓады.

Жарияланѓан маќала 
авторларыныњ пiкiрлерi 

редакция кµзќарасын 
бiлдiрмейдi.

Жарнама мен хабарландыру­
лардыњ мазм±ны мен мєтiнiне 

жарнама берушi жауапты.

Мекенжайымыз:
Талдықорған қаласы,  Жұмахан Балапанов көшесі,  28.
Ќабылдау бµлмесi – 40-20-64, жарнама бµлiмi – 

40-20-69, 8 775 355 89 58, 8 747 410 69 09.

Газет келмеген жағдайда осы нөмірлерге хабарла­
сыңыздар – 8 775 355 89 58, 8 747 410 69 09.

Газет Ќазаќстан Республикасы Ақпарат және қоғамдық даму    
министрлігінің Ақпарат комитетінде 2023 жылғы 13 ақпанда

тіркеліп, № KZ44VPY00064518 куәлігі берілген.

Таралу аумағы: Қазақстан Республикасы

Компьютерде 16-шы 
ќаріппен терілгенде 4 беттен 

асќан материал 
ќабылданбайды.

Газет Талдыќорѓан ќаласы,  Ќабанбай батыр 
кµшесі,  32-‰йде,  “Алматы — Болашаќ” АЌ филиалы 
“Офсет” баспаханасында басылады.

М. 1 2 3 4 5 6 7 8 9 10 П. 1 2 3 4 5 6 7 8 9 10

Кезекші редактор: Гүлжан ТҰРСЫН

Ќ¦РЫЛТАЙШЫ:
«Жетісу облысы єкiмінің аппараты»

мемлекеттік мекемесі

Меншiк иесi:
ШЖҚ «Жетісу Медиа» МКК

Бас редактор:
Жұматай ӘМІРЕ

Тапсырыс – 926
«Жетісу Медиа» МКК басылымдарының жалпы таралымы – 2 588,

оның ішінде «Jetіsý» газетінің осы шығарылымының таралымы – 3 786. 
Индексi — 65469.

Суреттердің сапасы үшін
редакция жауап береді.

Басшы:
Ришад ТҰРҒАНБАЙ
Басшының қабылдау

бөлмесі: 40-20-71

«Jetіsý» газеті мен сайтында 
жарияланған материалдарды 

көшіріп басу үшін редакцияның 
жазбаша рұқсаты керек.

Сыбайлас жемқорлыққа қарсы күрес мәселелері 
бойынша сенім телефоны: 87773880990

АЛТЫН БЕСІК

БАҚ ҚОНҒАН
БАСҚҰНШЫ

ХАБАРЛАНДЫРУ ОБЪЯВЛЕНИЕ

ән әлемі

ТОО «DOSTYK GAS TERMINAL» (ДОСТЫК ГАЗ ТЕРМИНАЛ) в 
соответствии с требованиями статьи 96 Экологического кодекса РК, объяв-
ляет о проведении общественных слушаний в форме открытого собрания по 
адресу: с. Достык, Алакольский район, Жетысу область, ул.Абая 25 «а», 12 
ноября 2026 г. в 15.00 ч по проекту: Проект нормативов допустимых выб-
росов (НДВ), Проект нормативов допустимых сбросов (НДС), Программа 
управления отходами (ПУО), Программа экологического контроля (ПЭК), 
План природоохранных мероприятий (ППМ). Координаты земельного отвода: 
1) 45.294515, 82.443744 2) 45.294651, 82.446641 3) 45.302289, 82.442800 4) 
45.302424, 82.445332. Перечень административно-территориальных единиц, 
на территорию которых может быть оказано воздействие и на территории 
которых будут проведены общественные слушания: Область Жетісу, Ала-
кольский район, с.Достык. Ссылка для подключения на платформе Zoom: 
https://us02web.zoom.us/j/2104509857? pwd=amVBUlhJdnE2dDBEaW5oR1h
hNlB6UT09 

Идентификатор конференции: 210 450 9857 Код доступа: 12345. С 
материалами общественных слушаний можно ознакомиться на сайте На-
ционального банка данных о состоянии окружающей среды и природных 
ресурсов https://ndbecology.gov.kz и на сайте Управления природных ресурсов 
и регулирования природопользования области Жетісу https://www.gov.kz/
memleket/entities/zhetysu-natural?lang=ru. 

Замечания и предложения принимаются не позднее трех рабочих дней 
до даты начала проведения общественных слушаний на сайте Националь-
ного банка данных, а также в ГУ «Управление природных ресурсов и 
регулирования природопользования области Жетісу» по адресу: priroda@
zhetisu.gov.kz, тел.: 8 (7282) 32-92-67.. Инициатор намечаемой деятель-
ности: ТОО «DOSTYK GAS TERMINAL» (ДОСТЫК ГАЗ ТЕРМИНАЛ), 
Жетісу область, Алакольский район, Достыкский сельский округ, поселок 
Достык. БИН: 051140005382, +7 (727) 311-09-84, financedirectordgt@
gmail.com. 

Проектная организация: ТОО «Центр испытаний качества продукции», 
г. Алматы, пр. Райымбек 348/4, БИН 950540001322. е-mail: ctqp_oos@mail.
ru, сот. тел.: 87073414212.

«DOSTYK GAS TERMINAL» ЖШС (ДОСТЫК ГАЗ ТЕРМИНАЛ) ҚР 
Экологиялық кодексінің 96-бабының талаптарына сәйкес, Жетісу облысы, 
Алакөл ауданы, Достық ауылы, Абай көшесі, 25 «а» мекенжайы бойынша 
2026 жылғы 12 қарашада сағат 15.00-де Рұқсат етілетін шығарындылар 
нормативтерінің (РЕШ) жобасы, Рұқсат етілетін төгінділер нормативтерінің 
(РЕТ) жобасы, Қалдықтарды басқару бағдарламасы (ҚББ), Экологиялық 
бақылау бағдарламасы (ЭББ), Қоршаған ортаны қорғау жөніндегі іс-шаралар 
жоспары (ҚОҚІЖ) жобалары бойынша ашық жиналыс түрінде қоғамдық 
тыңдаулар өткізілетінін хабарлайды. Жер учаскесінің координаттары:          
1) 45.294515, 82.443744 2) 45.294651, 82.446641 3) 45.302289, 82.442800
4) 45.302424, 82.445332. Әсер етуі мүмкін және қоғамдық тыңдаулар өт-
кізілетін аумақтарда орналасқан әкімшілік-аумақтық бірліктердің тізбесі: 
Жетісу облысы, Алакөл ауданы, Достық ауылы. Zoom платформасына 
қосылу сілтемесі: https://us02web.zoom.us/j/2104509857?pwd=amVBUlhJdn
E2dDBEaW5oR1hhNlB6UT09

Конференция идентификаторы: 210 450 9857 Қолжетімділік коды: 12345. 
Қоғамдық тыңдаулардың материалдарымен Қоршаған орта мен табиғи 
ресурстардың жай-күйі туралы Ұлттық деректер банкі https://ndbecology.
gov.kz сайтында және Жетісу облысының табиғи ресурстар және табиғат 
пайдалануды реттеу басқармасының https://www.gov.kz/memleket/entities/
zhetysu-natural?lang=ru сайтында танысуға болады.

Ескертулер мен ұсыныстар қоғамдық тыңдаулар басталғанға дейін үш 
жұмыс күнінен кешіктірілмей Қоршаған орта мен табиғи ресурстардың жай-
күйі туралы Ұлттық деректер банкі сайтында, сондай-ақ «Жетісу облысының 
табиғи ресурстар және табиғат пайдалануды реттеу басқармасы» ММ-де 
priroda@zhetisu.gov.kz электрондық мекенжайы бойынша, тел.: 8 (7282) 
32-92-67 арқылы қабылданады. Жоспарланған қызметтің бастамашысы: 
«DOSTYK GAS TERMINAL» ЖШС (ДОСТЫК ГАЗ ТЕРМИНАЛ), Жетісу 
облысы, Алакөл ауданы, Достық ауылдық округі, Достық ауылы. БСН: 
051140005382, +7 (727) 311-09-84, financedirectordgt@gmail.com.

Жобалаушы ұйым: «Центр испытаний качества продукции» ЖШС, 
Алматы қ., Райымбек даңғ., 348/4, БСН: 950540001322, e-mail: ctqp_oos@
mail.ru, тел.: 8-707-341-42-12.

1956 жылы 28 сәуірде Ескелді ау-
данына қарасты Бақтыбай ауылында 
дүниеге келген Әли Алпысбаев бала 
кезінен музыкаға құштар көңілмен 
кәсіби білім алып, өнер саласында 
еңбек етуді өмірлік мақсатына ай-
налдырды. 1975 жылы Шымкент 
қаласындағы әл-Фараби атындағы 
мәдениет институтын, ал 1979 жылы 
Алматыдағы Құрманғазы атындағы 
ұлттық консерваторияны тамамда-
ды. Дирижерлік өнерді Ж. Бегенді-
ковтің сыныбында меңгеріп, опера 
және симфониялық дирижерлеу 
саласында терең білім алды. Өнер 
жолындағы еңбек жолын Сарқан мә-
дени-ағарту училищесінде ұстаздық 
қызметтен бастаған Әли Демеген- 
ұлы кейін Талдықорған қаласындағы 
Қ. Байсейітов атындағы музыкалық 
училищеде және І. Жансүгіров 
атындағы педагогикалық универси-
тетте шәкірт тәрбиеледі. Ұстаздық 
қызметпен қатар, өнер ұжымдарын 

Қазақстан мен Қытай шекара-
сына жақын орналасқан Басқұн-
шы ауылдық округінің орталығы 
саналатын елді мекен Жаркент 
қаласынан шамамен 32 шақырым 
солтүстік-шығысқа қарай, Қорғас 
өзенінің жағасында жатыр. Теңіз 
деңгейінен 1058 метр биіктіктегі 
ауылдың географиялық орны оның 
шекаралық өңір ретіндегі ерекшелі-
гін айқындайды. 

Тау етегіндегі ауылдың табиға-
ты көркем. Жасыл желегі мен алма 
бақтары айналасына ерекше көрік 
береді. Басқұншының табиғаты 
мен апорт алмасы туралы жазылған 
ақпарат жетерлік. Туған өлкенің 
осындай байлығы – бағалай білуді, 
күтіп-баптауды қажет ететін ортақ 
қазына. Ауылдың көркін сақтау 
қоршаған ортаға деген күнделікті 
қамқорлықтан басталады. 

Басқұншының өткені туралы 
деректерде тарихы 1888 жылдан 
басталатыны туралы айтылады. 
Елді мекен бұрын Николаевский, 
сондай-ақ Баш-кунчан атауларымен 
белгілі болған. Кейін Басқұншы 
атауы орныққан. Ауыл тарихын 
зерттеу, көне деректерді жинақтау, 
үлкендердің естеліктерін сақтау ке-
лер ұрпақ үшін маңызды іс. Өйткені 
әрбір ауылдың шежіресі арқылы 
тұтас өңірдің өткені танылады. 

Бұл мекеннің тыныс-тіршілігі 
шекара қызметімен тығыз бай-
ланысты. «Басқұншы» шекара 
бөлімшесінің тарихы 1934 жылдан 
басталады. Ол шақта бекет ретінде 
құрылған. 1974 жылдан шекара 
заставасы ретінде қызмет атқарып, 
кейін бөлімше болып қалыптасқан. 

ұйымдастырып, олардың шығарма-
шылық дамуына үлкен үлес қосты. 
Солардың бірі – өзі негізін қалаған 
«Алтын дән» ұлт аспаптар ансамблі. 
Ансамбльдің көркемдік жетекшісі 
әрі дирижері ретінде қазақтың ұлт-
тық музыкасын күні бүгінге дейін 
кеңінен насихаттап келеді.

Оның шығармашылық еңбегі 
тек Қазақстанмен шектелмей, ше-
тел сахналарында да көрініс тап-
ты. Қазақ өнерін Оңтүстік Корея, 
Түркия, Болгария, Польша, Ресей 
және АҚШ сияқты мемлекеттерде 
таныстырып, ұлттық музыкамыздың 
қадір-қасиетін халықаралық деңгей-
де дәріптеді. Композитор ретінде 
Әли Алпысбаевтың шығармашылық 
мұрасы мол. Оның елуден астам 
әні, жеке музыкалық аспаптарға 
арналған бірқатар шығармалары 
бар. Композитор туындыларынан 
туған жерге, елге, ұлттық рухқа 
деген сүйіспеншілік анық байқа-

лады. Соның айқын дәлелі – 2015 
жылы өткен VI республикалық 
«Тәуелсіздік толғауы» байқауында 
«Орбұлақ таңы» симфониялық күй-
поэмасымен Гран-при иеленуі. Бұл 
шығарма қазақ тарихындағы айтулы 
оқиғаны музыка тілімен бейнелеп, 
композитордың шығармашылық 
ізденісін танытты. Әли Демегенұлы 
Алпысбаевтың еңбегі ел тарапынан 
да жоғары бағаланды. Ол «Құрмет» 
орденінің кавалері, І. Жансүгіров 
атындағы мемлекеттік университеті-
нің «Құрметті профессоры» атанды. 
Сонымен қатар Алматы облысының, 
Көксу ауданының және Талдықорған 
қаласының «Құрметті азаматы» де-
ген атақтарға ие болды.

Осындай өнер азаматтарының 
еңбегі елдің рухани байлығын артты-
рып, ұлттық өнеріміздің болашағына 
жол аша бермек. Жетісу облыстық 
мемлекеттік архивінде белгілі тұл-
ға Әли Алпысбаевтың жеке тектік 
қоры сақтаулы. Қор құрамында 
оның өз қолымен архивке өткізген 
фотосуреттері, түрлі журнал, өзі 
әуен жазған нота кітаптары мен газет 
қиындылары бар.

Б. МӘКЕНОВА,
облыстық мемлекеттік

архивтің архивисі

Қазақтың ұлттық өнері – 
халқымыздың рухани қазына-

сы, ұрпақтан ұрпаққа жалға-
сып келе жатқан асыл мұра-

сы. Осы өнердің өркендеуіне 
өзіндік үлесін қосып, ұлттық 

музыканы насихаттап жүрген 
өнер майталмандарының 

бірі – композитор, дирижер, 
профессор, Қазақстан Компо-

зиторлар одағының мүшесі, 
ҚР еңбек сіңірген қайраткері 

Әли АЛПЫСБАЕВ биыл 70 жас-
қа толып отыр.

ӘЛИДІҢ
Туған жердің қадірі оның табиғатымен ғана өлшенбейді. Елді 

мекеннің тарихы, тұрғындарының тіршілігі, ұрпаққа қалдырған 
өнегесі де оның келбетін қалыптастырады. Жетісу аймағында-
ғы Басқұншы ауылы табиғаты мен шекаралық өмірі ұштасқан 
осындай құтты мекен.

Мұндағылардың басты міндеті – 
мемлекет шекарасын күзету. Ел 
тыныштығын қамтамасыз ететін 
мекеме қырағылықты, тәртіп пен 
жауапкершілікті талап етеді. 

Шекарашылар ауылдың қо-
ғамдық өміріне де араласады. Олар 
соғысқа қатысқан ауыл азаматтары-
на арналған ескерткішті тұрғызуға 
көмектесіп, әлеуметтік қолдауға 
мұқтаж отбасылар мен оқушыларға 
көмек көрсеткен. Осындай істер әс-
кери қызметшілер мен тұрғындар-
дың байланысын нығайтып, өзара 
жанашырлықтың үлгісін танытады. 

Жас ұрпақты тәрбиелеуде де бұл 
байланыстың орны бар. Ауылдағы 
Крылов атындағы орта мектеп 
оқушылары «Шекарашының жас 
досы» үйірмесіне қатысады. Мұн-
дай бастама балалардың ел қорғау 
қызметімен танысуына, азаматтық 
жауапкершілікті түсінуіне жол 
ашады. Отансүйгіштік алыстағы 
ұғымнан емес, өз ауылыңды танып, 
оның тарихы мен бүгінгі өміріне 
құрметпен қараудан басталады. 

Басқұншының шекара шебінде 
орналасуы ауыл атауына ерекше 
мағына береді. Мұнда туған жерге 
деген сүйіспеншілік пен ел алдын-
дағы қызмет қатар көрініс табады. 
Табиғатын аялау, тарихын сақтау, 
жас ұрпаққа өнеге беру осы мекен-
нің келешегіне қосылар құнды үлес. 
Елдің шеті саналатын ауылға көңіл 
бөлу – елдің ертеңіне құрметпен 
қарау.

Жұлдыз МҰХТАРҚЫЗЫ,
Басқұншы ауылының 

кітапханашысы
Панфилов ауданы

Е г е р  с і з 
облыстыќ «Jetіsý»

г а з е т і н е  ќ±  т т ы ќ т ау, 
еске алу, жарнама, маќала, 

хабарландыру бергіңіз келсе, мына 
телефон нөмірлеріне хабарласыњыз:

Талдыќорѓан:  8 (7282) 40-20-69, 
ұялы тел.: 8 775 355 89-58,

8 747 410 69-09.
Электронды пошта: 
Jetіsu 2002@mail.ru

Оқушылар сарайының мәжіліс 
залында өткен шараның негізгі 
мақсаты – ұстаздар мен кәсіподақ 
мүшелерінің еңбегін дәріптеу, сала 
мамандарына қолдау көрсету, әлеу-
меттік әріптестік пен өзара ынтымақ-
тастықты нығайту болды.

Салтанатты жиынға облыстық 
білім басқармасы басшысының 
орынбасарлары, облыстық білім 
саласындағы сапаны қамтамасыз 
ету департаментінің басшылығы, 
ардагер ұстаздар, аудандық және 
қалалық филиалдардың төрағалары, 
бастауыш кәсіподақ ұйымдарының 
жетекшілері мен белсенді кәсіподақ 
мүшелері қатысты.

Мерекелік қабылдау барысында 
ұстаздар мен кәсіподақ қызметкер-
леріне жылы лебіздер айтылып, 
олардың елдің білім беру жүйесіне 
қосқан үлесі сараланды. Еңбегімен 

ерекшеленген сала мамандарына 
«Кәсіподақ ардагері», «Білім және 
ғылым қызметкерлері кәсіподағына 
сіңірген еңбегі үшін», «Еңбек ада-
мы», «Құрметті ардагер», «Үздік 
маман» төсбелгілері табысталып, 
Құрмет грамоталары берілді.

Жиынның соңы мерекелік 
концерттік бағдарламаға ұласты.               
К. Байсейітова атындағы саз коллед-
жінің өнерпаздары мен Оқушылар 
сарайының шығармашыл тәрбиеле-
нушілері ән айтып, би билеп, көрер-
менге көтеріңкі көңіл-күй сыйлады.

«Ұстазға тағзым – еңбекке құр-
мет» атты мерекелік қабылдау білім 
саласы қызметкерлерінің кәсіби ең-
бегін бағалап қана қоймай, кәсіподақ 
ұйымдарының бірлігі мен әлеуметтік 
әріптестігін нығайта түскен тағы-
лымды шара болды. Ұстаз еңбегіне 
көрсетілген құрмет – ел болаша-
ғына қызмет ететін мамандықтың 
мәртебесін айқындайтын маңызды 
құндылық.

ҰСТАЗ ЕҢБЕГІ
ұлықталды

Қазан айы ұстаздар қауымы мен кәсіподақ мүшелері үшін ме-
рекеге толы кезең. Қазанның оны Қазақстан кәсіподақтары күні 
ретінде аталып өтеді. Осы айтулы даталарға орай «Оқу-ағарту, 
бюджеттік ұйымдар, ғылым және жоғары білім қызметкерлері-
нің «Жетісу» жергілікті кәсіподағы» қоғамдық бірлестігі «Ұстазға 
тағзым – еңбекке құрмет» атты салтанатты қабылдау өткізді.

